ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ  ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
«Հայաստանի Հանրապետության 2022 թվականի պետական բյուջեի մասին» օրենքում փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) ընդունումը պայմանավորված է Հակակոռուպցիոն կոմիտեի և Հակակոռուպցիոն մասնագիտացված դատարանների շենքային պայմանների ապահովման անհրաժեշտությամբ։

2․Ընթացիկ իրավիճակը, խնդիրները և առաջարկվող կարգավորման բնույթը
«1228․ Հակակոռուպցիոն քաղաքականության մշակում, ծրագրերի համակարգում և մոնիտորինգի իրականացում» ծրագրով «Հայաստանի Հանրապետության 2022 թվականի պետական բյուջեի մասին» օրենքով նախատեսված է 1,500․0 մլն դրամ, որից 1,000․0 մլն դրամը՝ Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքում Հակակոռուպցիոն կոմիտեի գործունեության համար անհրաժեշտ շենքային պայմանների ապահովման, 14,690․0 հազ․ դրամը՝ վերոնշյալ հողատարածքում Հակակոռուպցիոն մասնագիտացված դատարանի շենքի կառուցման նախագծանախահաշվային փաստաթղթերի կազմման խորհրդատվական ծառայությունների ձեռքբերման և 485,310․0 հազ․ դրամը՝ շենքի կառուցման համար։ ՀՀ քաղաքաշինության կոմիտեին պատվիրակված գործառույթների շրջանակներում իրականացվել են գնման գործընթացներ Հակակոռուպցիոն կոմիտեի վարչական շենքի և Հակակոռուպցիոն մասնագիտացված դատարանի կառուցման շինարարական ծրագրերի իրականացման նպատակով։ Հակակոռուպցիոն կոմիտեի վարչական շենքի կառուցման համար արդեն իսկ ձեռքբերված նախագծանախահաշվային փաստաթղթերի հիման վրա իրականացված շինարարական աշխատանքների ձեռքբերման գնման գործընթացի շրջանակներում առկա է ընտրված մասնակից, իսկ Հակակոռուպցիոն մասնագիտացված դատարանի կառուցման նախագծանախահաշվային փաստաթղթերի մշակման գործընթացը մեկնարկել է դեռևս 2021 թվականին։

Հակակոռուպցիոն կոմիտեի վարչական շենքի կառուցման նախագծանախահաշվային փաստաթղթերի համալիր փորձաքննության շրջանակներում պարզվել է, որ Երևան քաղաքի Աջափնյակ համայնքի Սիլիկյան թաղամաս 12-րդ փողոց N 86 հասցեում գտնվող շուրջ 15 հեկտար հողամասը հանդիսանում է հուշարձանային գոտի (համաձայն առկա քարտեզների տարածքը կարող է հանդիսաալ դամբարանադաշտ), ինչով պայմանավորված շինարարական ծրագրերի իրականացումը ներկա պահին դարձել է անհնարին։

Խնդրի պարզաբանման, ուսումնասիրություն կատարելու և կարգավորման ուղիներ առաջարկելու նպատակով ՀՀ քաղաքաշինության կոմիտեն հարցը քննարկել է ՀՀ կրթության, գիտության, մշակույթի և սպորտի նախարարության հետ, ինչի նպատակով վերջինս դիմել է ՀՀ գիտությունների ազգային ակադեմիայի «Երկրաբանական գիտությունների ինստիտուտ պետական ոչ առևտրային կազմակերպությանը։ Վերջինիս կողմից կատարվել է նախնական ուսումնասիրություն և խնդրի կարգավորման համար առաջարկել է կատարել հողատարածքի գեոռադարային հանույթ «SIR-3000 Georadar System by GSSI սարքի միջոցով՝ ներկայացնելով նաև գնային առաջարկ։ Նշված սարքավորումը եզակի է և այն պատկանում է ՀՀ գիտությունների ազգային ակադեմիայի «Երկրաբանական գիտությունների ինստիտուտ պետական ոչ առևտրային կազմակերպությանը, ինչի մասին հավաստումը ևս ներկայացվել է Ինստիտուտի կողմից:
Ելնելով վերոգրյալից, որոշման նախագծով նախատեսվում է Հակակոռուպցիոն կոմիտեի շենքի շինարարության համար նախատեսված գումարից 10,462․0հազ․ դրամ հատկացնել ՀՀ քաղաքաշինության կոմիտեին՝ անհրաժեշտ երկրաբանական հետազոտություններ ձեռքբերելու նպատակով։ Միաժամանակ, հաշվի առնելով այն հանգամանքը, որ Հակակաոռուպցիոն կոմիտեի շենքի շինարարական աշխատանքները ներկայումս չեն իրականացվում, իսկ նախատեսված ժամկետում ավարտելը և Կոմիտեի գործունեությանը համապատասխան անհրաժեշտ շենքային պայմաններով ապահովելը խիստ հրատապ է, նախատեսվում է երկրաբանական հետազոտության ծառայությունները ձեռքբերել Գնումների գործընթացի կազմակերպման կարգը հաստատելու և հայաստանի հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին ՀՀ կառավարության 04.05.2017 թվականի N 526-Ն որոշմամբ հաստատված կարգի 23-րդ կետի 4-րդ ենթակետով սահմանված աղյուսակի 38-րդ կետի հիման վրա /կցվում է ՀՀ ԳԱԱ երկրաբանական գիտությունների ինստիտուտի գրությունը և կանոնադրությունը, գեոռադարային հանույթի նկարագրությունը, ինչպես նաև գնային առաջարկը։/ Ինստիտուտի կանոնադրությամբ սահմանված, ինստիտուտի գործունեության առարկան և նպատակները գլխի 12-րդ կետի 1-ին ենթակետով նշված մասնագիտացմանը համապատասխան հիմնական ուղղություններից ի թիվս այլոց նշված է նաև շերտագրություն, հնէաբանություն, հեռահար երկրաբանական հետազոտություններ և երկրաբանական տեղեկատվական տեխնոլոգիաների ու երկրաբանական գիտության այլ ասպարեզներում գիտական և գիտատեխնիկական հետազոտությունների, ինչպես նաև նշված բնագավառների հետ առնչվող քիմիական, սպեկտրալ, ջրաերկրաքիմիական, մանրադիտակային և այլ տիպի անալիտիկ աշխատանքների կազմակերպում և իրականացում: Գործունեության նշված հիմնական ուղղոությունները համապատասխանում են գնման առարկայի բնութագրին և հիմք են հանդիսանում Գնումների գործընթացի կազմակերպման կարգը հաստատելու և հայաստանի հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին ՀՀ կառավարության 04.05.2017 թվականի N 526-Ն որոշմամբ սահմանված կարգի 23-րդ կետի 4-րդ ենթակետով սահմանված աղյուսակի 38-րդ կետի կիրառմամբ Մեկ անձից գնում կատարելուն:

Միևնույն ժամանակ, ՀՀ քաղաքաշինության կոմիտեի պատվիրատվությամբ 2021 թվականից սկսած իրականացվում է Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման շինարարական աշխատանքները: Այս նպատակով ՀՀ քաղաքաշինության կոմիտեն իրականացրել է գնման գործընթաց, որի արդյունքում կնքվել են պայմանագրեր շինարարություն, տեխնիկական և հեղինակային հսկողություններ իրականացնող կապալառու կազմակերպությունների հետ: 

2021 թվականին օբյեկտի վերակառուցման համար ՀՀ պետական բյուջեով հատկացվել է 425,000.000 ՀՀ դրամ, իսկ Թիվ 1 շինվարչություն բաց բաժնետիրական, Շինսերտիֆիկատ և ՆՕՄ ՊՐՈՅԵԿՏ սահմանափակ պատասխանատվւթյամբ ընկերությունների հետ կնքված համաձայնագրերով 2021 թվականին ուժի մեջ դրված ֆինանսական միջոցները կազմում են 154,775.700 ՀՀ դրամ, քանի որ վերակառուցման շինարարական աշխատանքների պայմանագիրը կնքվել է 2021 թվականի հոկտեմբերի 18-ին և մինչև տարեվերջ հնարավոր չէր աշխատանքներն իրականացնել ամբողջ ծավալով։ Նախատեսված, սակայն չօգտագործված գումարը Կառավարության 2021 թվականի դեկտեմբերի 9–ի թիվ 2034-Ն որոշմամբ ուղղվել է ՀՀ կառավարության պահուստային ֆոնդ։ 

	Ծրագրային դասիչ
	Միջոցառում
	Օբյեկտների անվանումները
	Աշխատանքի տեսակը
	Կնքված  մեծ պայմանագիր
	Վճարում 31․12․2021 թվականի դրությամբ 
	2022 թվականի պետական բյուջեի նոր առաջարկ
	Գնման ձև
	Պայմանագրի ծածկագիր

	1228
	31002
	Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցում
	կապիտալ վերանորոգում
	486,898.7
	150,000.0
	336,898.7
	ՀԲՄ
	ՀՀՔԿ-ՀԲՄԱՇՁԲ-21/2

	1228
	31002
	Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցում
	տեխնիկական հսկողություն
	15,000.0
	4,621.0
	10,379.0
	 ԳՀ 
	 Շինսերտիֆիկատ 

	1228
	31002
	Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցում
	հեղինակային հսկողություն
	2,663.3
	154.7
	2,508.6
	 ՄԱ 
	 ՆՕՄ ՊՐՈՅԵԿՏ ՍՊԸ 

	1228
	31002
	Երևանի Աջափնյակ Սիլիկյան թաղամաս 12-րդ փողոց, 86 հասցեում տեղակայված տարածքում Հակակոռուպցիոն մասնագիտացված դատարանի շենքի կառուցման նախագծանախահաշվային փաստաթղթերի կազմման խորհրդատվական ծառայություններ
	նախագիծ
	5,000․0
	
	5,000․0
	 ԳՀ 
	 ՀՀ ՔԿ-ԳՀԽԾՁԲ-21/11 

	 
	 
	ԸՆԴԱՄԵՆԸ
	 
	 
	154775.7
	354,786.3
	 
	 



Հաշվի առնելով վերոգրյալը նախագծով առաջարկվում է Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքում Հակակոռուպցիոն մասնագիտացված դատարանի շենքի կառուցման համար նախատեսված գումարներից նվազեցնել 354,786․3 հազ․ դրամ և ուղղել Երևանի Աջափնյակ համայնքի Արա Սարգսյան 5/1 հասցեում տեղակայված շենքի վերակառուցմանը։ Ընդ որում, Դատական դեպարտամենտի առաջարկությամբ անհրաժեշտ է փոփոխություններ կատարել վերոնշյալ շենքի վերակառուցման համար ձեռքբերված նախագծանախահաշվային փաստաթղթերում։ Անհրաժեշտ փոփոխությունների ծավալը ներկայացվել է նախագծող ընկերությանը, որը 2022 թվականի փետրվարի 11-ի գրությամբ հայտնել է, որ վերը նշված ծառայությունների համար պահանջվող գումարը կազմում է 4,800․0 հազ․դրամ և փոփոխությունների կատարմանն անհրաժեշտ է 75 օր: 
Հարկ է նշել, որ ««Հայաստանի Հանրապետության դատական օրենսգիրք» սահմանադրական օրենքում լրացումներ և փոփոխություններ կատարելու մասին» 29.10.2021թ. թիվ ՀՕ-331-Ն օրենքի 19-րդ հոդվածի 5-րդ և 19-րդ մասերի համաձայն՝ Հայաստանի Հանրապետության հակակոռուպցիոն դատարանի ձևավորման համար սահմանվել է առավելագույնը հնգամսյա ժամկետ, որը լրանում է 2022 թվականի ապրիլի 16-ին: Այնուհետև, Բարձրագույն դատական խորհուրդը ՀՀ հակակոռուպցիոն դատարանի դատավորներ նշանակելու նպատակով թեկնածություններ է առաջարկում ՀՀ նախագահին: ՀՀ նախագահի կողմից կոռուպցիոն հանցագործությունների քննության գործերով մասնագիտացմամբ յոթ և հակակոռուպցիոն քաղաքացիական գործերով մասնագիտացմամբ երեք դատավորների նշանակման պահից հակակոռուպցիոն դատարանն սկսում է գործել կոռուպցիոն հանցագործությունների քննության գործերով մասնագիտացմամբ յոթ և հակակոռուպցիոն քաղաքացիական գործերով մասնագիտացմամբ երեք դատավորների նշանակման պահից: Հակակոռուպցիոն դատարանի դատավորների աշխատանքային պատշաճ պայմանների ապահովման, Աջափնյակ համայնքի Արա Սարգսյան 5/1 հասցեում տեղակայված շենքի վերակառուցման պահանջը  անհետաձգելի է և դրանով պայմանավորվծ Որոշման նախագծով նախատեսվում է ծառայությունները ձեռքբերել օբյեկտի նախագծանախահաշվային փաստաթղթերը մշակած ՆՕՄ ՊՐՈԵԿՏ սահմանափակ պատասխանատվությամբ ընկերության հետ մեկ անձից գնում կատարելու ընթացակարգով՝ «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա, Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին հավելվածով հաստատված՝ «Գնումների գործընթացի կազմակերպման» կարգի 23-րդ կետի 5-րդ ենթակետի «բ» պարբերության պահանջներին համապատասխան՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության երկրորդ նախադասության, 71-րդ կետի 1-ին ենթակետի «ա» պարբերության, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:: 
Կառավարության որոշման նախագծով առաջարկվող նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
3.Ակնկալվող արդյունքը
Նախագծի ընդունման արդյունքում կապահովվի Երևանի Աջափնյակ վարչական շրջանի «Սպանդարյան» կայարանի երկաթգծին հարակից հողատարածքում անհրաժեշտ երկրաբանական հետազոտական աշխատանքների կատարումը և Հակակոռուպցիոն մասնագիտացված դատարանի գործունեության համար Երևանի Աջափնյակ համայնքի Արա Սարգսյան 5/1 հասցեում տեղակայված շենքի հիմնանորոգումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5․5 կետին, մասնավորապես, Հակակոռուպցիոն կոմիտեի և Հակակառուպցիոն դատարանի շենքային պայմանների ապահովմանը, անմիջականորեն առնչվում է Հայաստանի Հանրապետության հակակոռուպցիոն ռազմավարությանը և դրա իրականացման 2019-2022 թվականների միջոցառումների ծրագրին։ 
